
				ఈ పుట ఆమోదించబడ్డది





స్మరారే మచ్చేతఃస్ఫుటపటకుటిం ప్రాప్య విశదాం

జయ స్వామిన్ శక్త్యా సహ శివ గణైస్సేవిత విభో ||21||


ప్రలోభాద్యైః అర్థాహరణ పరతన్త్రో ధనిగృహే

ప్రవేశోద్యుక్తస్సన్ భ్రమతి బహుధా తస్కరపతే

ఇమం చేతశ్చోరం కథమిహ సహే శంకర విభో

తవాధీనం కృత్వామయి నిరపరాధే కురు కృపామ్ ||22||


కరోమి త్వత్పూజాం సపది సుఖదో మే భవ విభో

విధిత్వం విష్ణుత్వమ్ దిశసి ఖలు తస్యాః ఫలమితి |

పునశ్చ త్వాం ద్రష్టుం దివి భువి వహన్ పక్షిమృగతాం

అదృష్ట్వా తత్ఖేదం కథమిహ సహే శంకర విభో ||23||


కదా వా కైలాసే కనకమణిసౌధే సహగణైః

వసన్ శంభోరగ్రే స్ఫుటఘటిత మూర్ధాంజలిపుటః |

విభో సాంబ స్వామిన్ పరమశివ పాహీతి నిగదన్

విధాతౄణాం కల్పాన్ క్షణమివ వినేష్యామి సుఖతః ||24||


స్తవైర్బ్రహ్మాదీనాం జయజయవచోభిః నియమానాం

గణానాం కేలీభిః మదకలమహోక్షస్య కకుది |

స్థితం నీలగ్రీవం త్రినయనంఉమాశ్లిష్టవపుషం

కదా త్వాం పశ్యేయం కరధృతమృగం ఖణ్డపరశుమ్ ||25||


కదా వా త్వాం దృష్ట్వా గిరిశ తవ భవ్యాంఘ్రియుగలం

గృహీత్వాహస్తాభ్యాం శిరసి నయనే వక్షసి వహన్ |

సమాశ్లిష్యాఘ్రాయ స్ఫుటజలజగన్ధాన్ పరిమలాన్

అలభ్యాం బ్రహ్మాద్యైః ముదమనుభవిష్యామి హృదయే ||26||


కరస్థే హేమాద్రౌ గిరిశ నికటస్థే ధనపతౌ

గృహస్థే  స్వర్బూజాఽమరసురభి చిన్తామణిగణే |

శిరస్థే శీతాంశౌ చరణయుగలస్థేఅఖిల శుభే

కమర్థం దాస్యే౽హం భవతు భవదర్థం మమ మనః || 27 ||


సారూప్యం తవ పూజనే శివ మహాదేవేతి సంకీర్తనే

సామీప్యం శివ భక్తిధుర్యజనతాసాంగత్యసంభాషణే |

